
        
 
 
 
ᑐᓴᖅᑎᑦᓯᒍᑎ #      
ᔫᓂ 28, 2007 

ᐊᕕᑦᑐᖅᓯᒪᕕᐅᔪᑦ ᐅᒡᒍᐊᕈᑎᓖᑦ ᒐᕙᒪᑐᖃᒃᑯᑦ ᐃᓚᒌᑦ ᐋᓐᓂᖅᑎᕆᖃᑦᑕᖅᑐᓄᑦ ᐅᖃᐅᓯᐅᔪᒥᒃ 

ᐅᐊᐃᑦᕼᐅᐊᔅ - ᐅᑭᐅᖅᑕᖅᑐᒥ ᒥᓂᔅᑕᖏᑦ ᐱᓕᕆᐊᖃᖅᑐᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᐅᒡᒍᐊᕈᑎᓖᑦ 
ᒫᓐᓇᒫᖑᓚᐅᖅᑐᖅ ᒐᕙᒪᑐᖃᒃᑯᑦ ᐅᖃᐅᓯᕆᓚᐅᖅᑕᖓᓂᒃ ᖄᒃᑲᓐᓂᖓᒍᑦ $56,000,000 ᐊᕐᕌᒍᓄᑦ ᑕᓪᓕᒪᓄᑦ 
ᐃᓚᒌᑦ ᐋᓐᓂᖅᑎᕆᖃᑦᑕᖅᑐᓄᑦ ᓄᖅᑲᖅᑎᑦᓯᒐᓱᐊᕐᓂᕐᒧᑦ ᐱᓕᕆᐊᓄᑦ ᐱᔨᑦᓯᕋᐅᑎᓄᓪᓗ ᐊᓪᓚᐃᑦ 
ᐱᖁᔭᕐᔪᐊᖓᑎᒍᑦ ᓄᓇᓕᓐᓄᑦ ᓴᓂᕐᕙᖅᑕᐅᓯᒪᔪᓄᑦ. 

ᐅᑭᐅᖅᑕᖅᑐᒥ, “ᓄᓇᓖᑦ ᓴᓂᕐᕙᖅᑕᐅᓯᒪᔪᑦ,” ᐃᓱᒪᒋᔭᐅᓯᒪᓂᖓ ᓴᖅᑭᖅᓯᒪᔪᖅ ᐊᓪᓚᐃᑦ ᐱᖁᔭᕐᔪᐊᖓᓐᓂ, 
ᐊᑑᑎᖃᖏᑦᓯᐊᑲᓴᑦᑐᖅ. ᓄᓇᓕᑕᖃᙱᒻᒪᑦ ᓴᓂᕐᕙᖅᑕᐅᓯᒪᔪᓂᒃ ᐃᓕᓴᕆᔭᐅᓯᒪᓗᑎᒃ ᓄᓇᕗᒻᒥ, ᐱᑕᖃᕋᓂ 
ᐊᓪᓚᐃᑦ ᐱᖁᔭᕐᔪᐊᖓᑎᒍᑦ ᓄᓇᓕᓐᓂᒃ ᔫᑳᓐᒥ ᐊᒻᒪᓗ ᒪᕐᕈᐃᓐᓇᐅᓪᓗᑎᒃ ᐊᓪᓚᐃᑦ ᐱᖁᔭᕐᔪᐊᖓᑎᒍᑦ ᓄᓇᓕᓐᓂᒃ 
ᓴᓂᕐᕙᖅᑕᐅᓯᒪᔫᓐᓂᒃ ᓄᓇᑦᓯᐊᕐᒥ. 

ᐅᖃᐅᓯᕆᓚᐅᖅᑕᖓ ᒐᕙᒪᑐᖃᒃᑯᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᒥᓂᔅᑕᖓᓄᑦ ᐸᕝ ᐅᑕ ᑲᓇᑕᓕᒫᒥ 
ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᑲᑎᒪᕐᔪᐊᑎᓪᓗᒋᑦ, ᑯᐊᓄ ᐳᕈᒃ, ᓂᐅᕗᐊᓐᓛᓐᒥ ᑭᒡᒐᑐᖅᑐᒋᑦ ᒥᓂᔅᑕᖏᑦ 
ᐃᓄᓕᕆᔨᑐᖃᒃᑯᑦ ᐊᒻᒪᓗ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑎᒥᖁᑎᖏᑦ. 

“ᓇᓗᒋᙱᑕᕋᓗᐊᕗᑦ ᒐᕙᒪᑐᖃᒃᑯᑦ ᓱᓕᑦᓯᐊᖅᑐᑎᒃ ᐃᑲᔪᕈᒪᓂᖏᑦ ᐱᔪᓐᓃᕐᔫᒥᑎᑦᓯᒍᒪᓪᓗᑎᒃ 
ᐋᓐᓂᖅᑎᕆᓂᐅᕙᑦᑐᓂᒃ ᓄᓇᖃᖅᑳᖅᑐᒥᓂᕐᓄᑦ ᐊᕐᓇᓄᑦ ᑲᓇᑕᒥ ᐊᒥᓱᕐᖑᒋᐊᕆᒍᒪᓂᖏᓪᓗ ᕿᒫᕕᓐᓂᒃ 
ᕿᒪᐃᒋᐊᖃᖅᑐᖃᖅᑎᓪᓗᒍ ᓂᖓᐅᔾᔭᐅᖃᑦᑕᖅᑐᑎᒃ ᐊᐃᑉᐸᕐᒥᓄᑦ,” ᓵᓕ ᑎᐊᓐᑦ, ᓄᓇᑦᓯᐊᕐᒥ ᒥᓂᔅᑕ ᑲᒪᒋᔭᖃᕐᑐᖅ 
ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᒃ ᐅᓪᓗᒥ ᐅᖃᖅᑲᐅᔪᖅ. “ᐊᔪᕐᓇᒻᒪᕆᑦᑐᖅ ᑐᑭᓯᒐᓱᐊᕆᖓ, ᑭᓯᐊᓂᓕ, ᓱᒻᒪᑦ ᐋᓯᑦ 
ᐅᑭᐅᖅᑕᖅᑐᖅ ᖁᔭᓈᖅᑕᐅᓯᒪᒻᒪᖔᖅ ᐱᔭᕆᐊᖃᓪᓚᕆᑦᑎᓪᓗᒋᑦ ᐱᓕᕆᔾᔪᑎᑦᓴᓂᒃ.” 

2006-ᒥ, ᐊᒥᓱᕐᖑᕆᐊᖅᓯᒪᓂᖏᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᖃᑦᑕᕐᓂᖏᑦ ᐊᕐᓇᐃᑦ ᕿᒫᕕᖏᓐᓄᑦ ᐊᓪᓚᐃᑦ 
ᐱᖁᔭᕐᔪᐊᖓᑎᒍᑦ ᓄᓇᓕᓐᓂ ᓴᓂᕐᕙᖅᑕᐅᓯᒪᔪᓂ ᖁᔭᓈᖅᓯᖃᓯᐅᑎᒻᒪᒻᒥᔪᖅ ᐅᑭᐅᖅᑕᖅᑐᒥ ᓄᓇᖃᖅᑳᖅᑐᒥᓂᕐᓂᒃ 
ᐊᕐᓇᓂᒃ. ᑕᐃᑦᓱᒪᓂ, ᐱᖓᓱᑦ ᐅᑭᐅᖅᑕᖅᑐᒥ ᒥᓂᔅᑕᐃᑦ ᑲᒪᒋᔭᖃᕐᑐᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᒃ 
ᑎᑎᕋᓚᐅᖅᓯᒪᔪᑦ ᔨᒻ ᐳᕋᓐᑎᔅᒧᑦ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ, ᑐᒃᓯᕋᖅᑐᑎᒃ ᐅᑎᖅᑎᑦᓯᖁᔨᓪᓗᑎᒃ ᑕᒪᑐᒥᖓ, 
ᑭᓯᐊᓂ ᓱᕐᕋᓚᐅᖅᓯᒪᖏᑦᑐᖅ. 

“ᐅᒡᒍᕐᓇᖅᑐᖅ, ᐋᓯᑦ, ᐊᕐᓇᐃᑦ ᐅᑭᐅᖅᑕᖅᑐᒥ ᐱᕚᓪᓕᕈᑎᖃᔾᔮᖏᒻᒪᑕ ᑖᒃᑯᓇᙵᑦ ᖄᒃᑲᓐᓂᖓᒍᑦ 
ᑮᓇᐅᔭᖅᑖᑦᓴᓂᒃ,” ᔫᑳᓐᒥ ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ ᐊᓪᓚᕝᕕᖓᓐᓂᒃ ᐃᓚᐃᓐ ᑕᐃᓗ ᐅᓪᓗᒥ ᐅᖃᖅᑲᐅᔪᖅ. 
“ᑕᒪᓐᓇ ᑐᑭᓯᓇᙱᓗᐊᙳᐊᖅᑐᖅ ᐊᕐᓇᐃᑦ ᐅᑭᐅᖅᑕᖅᑐᒥ ᐊᒥᓲᓂᖅᓴᐃᑦ ᓂᖓᐅᔾᔭᐅᓲᖑᒻᒪᑕ, 
ᐱᕕᔾᔪᐊᖅᑕᐅᓂᖅᓴᐅᕙᑦᑐᑎᒃ, ᐊᕐᓇᓂᒃ ᖃᓪᓗᓈᓂ.” 

“ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᐅᑭᐅᖅᑕᖅᑐᒥ ᐃᑲᔪᖅᑕᐅᒋᐊᖃᓪᓚᕆᓕᖅᑐᑦ ᒐᕙᒪᑐᖃᒃᑯᑦ ᐊᑐᐃᓐᓇᐅᑎᑕᖏᓐᓄᑦ 
“ᐊᓪᓚᐃᑦ ᓄᓇᓕᖏᓐᓄᑦ ᓴᓂᕐᕙᖅᑕᐅᓯᒪᔪᓄᑦ” ᐊᕐᓇᓄᑦ ᑭᓯᐊᓂ,” ᓄᓇᕗᒻᒥ ᒥᓂᔅᑕ ᑲᒪᒋᔭᖃᕐᑐᖅ ᐊᕐᓇᐃᑦ 
ᐃᓕᓴᕆᔭᐅᓯᒪᓂᖏᓐᓄᑦ ᓕᐅᓇ ᐊᒡᓗᒃᑲᖅ ᐅᖃᖅᓯᒪᒻᒥᔪᖅ. “ᓈᒻᒪᑦᓯᓯᒪᔪᑐᖃᐅᒻᒪᑦ ᒐᕙᒪᑐᖃᒃᑯᑦ 
ᑐᕌᖓᓕᖅᑎᑦᓯᒋᐊᖃᕐᓂᖏᑦ ᓱᓕᔪᓄᑦ ᐅᑭᐅᖅᑕᖅᑐᒥ ᓱᖏᐅᑎᓕᖅᑎᑕᐅᓗᑎᒃ ᐊᑐᐊᒐᖏᑦ ᐃᓕᓴᖅᓯᒍᑕᐅᓗᑎᒃ 
ᑲᒪᒍᑕᐅᓗᑎᓪᓗ ᐱᔭᕆᐊᓕᖏᓐᓄᑦ ᐅᑭᐅᖅᑕᖅᑐᒥ ᓄᓇᖃᖅᑳᖅᑐᒥᓂᕐᓄᑦ ᐊᕐᓇᓄᑦ.” 

ᐊᕕᑦᑐᖅᓯᒪᕕᐅᔪᑦ ᒥᓂᔅᑕᖏᑦ ᑲᒪᒋᔭᖃᕐᑐᖅ ᐊᕐᓇᐃᑦ ᐃᓕᓴᕆᐅᔭᓯᒪᓂᖏᓐᓂᒃ ᐊᔭᐅᖅᑐᐃᒋᐊᖏᓐᓇᓂᐊᖅᑐᑦ 
ᑭᒡᒐᑐᕐᓗᒋᑦ ᐅᑭᐅᖅᑕᖅᑐᒥ ᐊᕐᓇᐃᑦ ᑕᒪᒃᑯᓄᖓ ᐃᓱᒫᓘᑎᐅᔪᓄᑦ. 

ᔫᑳᓐᒥ ᖃᐅᔨᒋᐊᕐᕕᑦᓴᖅ ᓄᓇᑦᓯᐊᕐᒥ ᖃᐅᔨᒋᐊᕐᕕᑦᓴᖅ ᓄᓇᕗᒻᒥ ᖃᐅᔨᒋᐊᕐᕕᑦᓴᖅ 
ᕌᒃᓵᓐ ᕙᓕᕙᓐ ᐳᕌᑦ ᐳᓪᑐ  ᕆᐊᓐ ᕙᓐ ᐳᕋᒐᓐ 
ᑐᓴᕋᑦᓴᓕᕆᓂᕐᒧᑦ ᐅᖃᐅᔾᔨᒋᐊᖅᑎ ᑐᓴᕋᑦᓴᓕᕆᔨᒃᑯᑦ  ᐱᓕᕆᐊᓄᑦ ᖃᐅᔨᒪᔨᑕᖅ, ᐊᕐᓇᓄᑦ ᐱᓕᕆᐊᑦ 
ᒥᓂᔅᑕᐃᑦ ᐊᓪᓚᕝᕕᖓᑦ (867) 667-7949 ᓯᕗᓕᖅᑎᐅᑉ ᐊᓪᓚᕝᕕᖓᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
roxanne.vallevand@gov.yk.ca (867) 873-7530  ᓄᓇᕗᑦ ᒐᕙᒪᖓ 
 brad_poulter@gov.nt.ca (867) 975-5782 
ᒫᓯᐅᓪ ᑐᐸᐃ  rvanbruggen@gov.nu.ca    
ᑐᓴᕋᑦᓴᓕᕆᓂᕐᒧᑦ ᑐᑭᒧᐊᖅᑎᑦᓯᔨ 
ᐊᕐᓇᐃᑦ ᑎᑎᕋᕐᕕᖓᑦ 
(867) 667-8269 
marcelle.dube@gov.yk.ca
 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 

ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en 
français à : www.gov.nu.ca. 

